
	1. Քանի որ առաջարկվող փոփոխությունը ուղղակիորեն առնչվում է անձի արդար դատաքննության իրավունքին, առաջարկվել է օրենսդրական  մակարդակում որոշակիացնել այն հիմքերը, որոնց պարագայում դատաքննությունը կիրականացվի բանավոր ընթացակարգով, հակառակ պարագայում դատարանին վերապահվում է չհիմնավորված հայեցողության լայն շրջանակ:
	Ընդունվել է
Օրենսգրքի 141-րդ հոդվածի 3-րդ մասը խմբագրվել է, որի արդյունքում առաջարկվում է հետևյալ խմբագրությունը. «Վարչական դատարանի դատական ակտերի դեմ բերված վերաքննիչ բողոքները քննվում և դրանց վերաբերյալ որոշումները կայացվում են գրավոր ընթացակարգով, բացառությամբ այն դեպքերի, երբ վերաքննիչ դատարանը դատավարության մասնակցի հիմնավորված միջնորդությամբ կամ սեփական նախաձեռնությամբ եկել է եզրահանգման, որ վերաքննիչ բողոքի քննությունն արդյունավետ իրականացնելու նպատակով այն անհրաժեշտ է իրականացնել դատական նիստում:»: 
Ընդ որում, բողոքի քննության արդյունավետությունը ենթադրելու է դատարանի գնահատմամբ դատավարական այն գործողությունների համախումբը, որն անհրաժեշտ կլինի կոնկրետ բողոքով քննության ընթացքում դատարանի կողմից գնահատման ենթակա փաստերի և դրանց վերաբերյալ դատարանի վերջնական եզրահանգումների համար:

	2․ Նկատի ունենալով, որ հնարավոր են իրավիճակներ, երբ վերաքննի բողոքի պատասխան ներկայացնելուց հետո անհրաժեշտ լինի ներկայացնել վերաքննիչ բողոքը բանավոր ընթացակարգով քննելու վերաբերյալ միջնորդություն, առաջարկվում է նման միջնորդություն ներկայացնելու հնարավորություն ընձեռնել նաև վերաքննիչ բողոքի պատասխան ներկայացնելու ժամկետի ավարտից հետո: 
	Ընդունվել է
Օրենսգրքի 141-րդ հոդվածի 4-րդ մասը խմբագրվել է, որի արդյունքում առաջարկվում է հետևյալ խմբագրությունը. «Վերաքննիչ բողոքը դատական նիստում քննելու վերաբերյալ միջնորդությունը դատավարության մասնակիցը կարող է ներկայացնել վերաքննիչ բողոքում կամ մինչև վերաքննիչ բողոքի պատասխան ներկայացնելու ժամկետի ավարտից հետո 1-ամսյա ժամկետում:»: 
Նման կարգավորումը հնարավորություն կտա վերաքննիչ բողոքի քննությունը բանավոր ընթացակարգով իրականցնելու միջնորդություն ներկայացնել ինչպես վերաքննիչ բողոքում, այնպես էլ վերաքննիչ բողոքի պատասխան ներկայացնելու ժամկետի ավատից հետո մինչև 1-ամսյա ժամկետում, ներառելով այն կամ վերաքննիչ բողոքի պատասխանում կամ առանձին դատավարական փաստաթղթի ձևով: 


	3․ Նախագծով վարչական մարմինների կողմից  նվազագույն աշխատավարձի երկուհարյուրապատիկը չգերազանցող հանրային իրավական դրամական պահանջով վիճարկման հայցերով կայացված գործն ըստ էության լուծով դատական ակտերով վերաքննիչ բողոքարկման շեմն առաջարկվում է փոխարինել  նվազագույն աշխատավարձի երեքհարյուրապատիկը չգերազանցող շեմով, ինչը հնարավորություն կտա փոքր արժեք ունեցող դատական ակտերով չծանրաբեռնել դատարանին: 

	Ընդունվել է
Օրենսգրքի 130-րդ հոդվածը լրացվում է հետևյալ բովանդակությամբ 1.1-ին մասով. «1.1. Նվազագույն աշխատավարձի երեքհարյուրապատիկը չգերազանցող հանրային իրավական դրամական պահանջով վիճարկման հայցի հիման վրա կայացված գործն ըստ էության լուծող դատական ակտի դեմ վերաքննիչ բողոք բերելու իրավունք ունի հայցվոր ֆիզիկական կամ իրավաբանական անձը։»։

	4․ Նախագծով վարչական մարմինների սահմանված շեմից տարբերվող դեպքերում բողոքարկման դեպքերի մասով սահմանված լրացուցիչ հիմնավորումն առ այն, որ Վարչական մարմինը կարող է բողոքարկել հանրային իրավական դրամական պահանջով վիճարկման հայցերով կայացված գործն ըստ էության լուծով դատական ակտերը, հիմնավորելով որ խաթարվել է արդարդատաության բուն էությունը, առաջարկում ենք վերանայել, քանի որ վարչական մարմինների կողմից կարող է այն համարվել լրացուցիչ գործիք՝ ծանրաբեռնելու վերաքննիչ ատյանին՝ այս դեպքում վերաքննիչ բողոքը վարույթ ընդունելը մերժելու որոշումներ կայացնելով: 


	Ընդունվել է
Նախագիծը խմբագրվել է, քննարկվող կարգավորումը հանվել է: 

